
Inatsisartut Suleriaasianni § 33 naapertorlugu aalajangiiffigisassatut siunnersuut imaattoq matumu-

una saqqummiuppara: 

Timersortartut, Kalaallit Nunaat sinnerlugu nunanut allanut unammisartut, nunanut allanut 

unammisartuunerminnut atatillugu, sulinngiffeqarnerminni annaasaminnik qanoq iliorlutik 

taarsiiffigineqarsinnaanerannut tunngasunik paasititsiniaanernik ingerlatsinissamik Naalak-

kersuisut suliakkerneqarnissaat pillugu Inatsisartut aalajangiiffigisassaattut siunnersuut. Paa-

sititsiniaaneq 2021 ingerlanerani naammassineqassaaq. 

(Inatsisartunut ilaasortaq Peter Olsen, Inuit Ataqatigiit) 

 

Tunngavilersuut: 

2019-mi upernaakkut ataatsimiinnitsinni inatsisartuni aaliangiusatta ilagaat, nunanut allanut unam-

misartoqarnerup iluani pissutsinik qulaajaasoqarnissaa, qulaajaanerlu tamanna naammassineqarsi-

massasoq 2020-mi upernaakkut ataatsimiinnissarput sioqqullugu. Tassunga atatillugu politikkikkut 

aalajangiunneqarpoq, assartuinermi aningaasartuutinut tunngasut annerusumik immikkut isiginiar-

neqarlutillu sammineqassasut. 

Naalakkersuisut suliassartik naammissivaat, misissueqqissaarnerullu inernera inatsisartunut agguaan-

neqarsimalluni martsip aallaqqaataani 2020-mi. 

Misissueqqissaarnerup takutippaa Kalaallit Nunaanni timersortartut pikkorivissut qaffasissusassaan-

nik kivitsinissatsinnut tunngatillugu politikkikkut kattuffilerinerullu tungaatigut assigiinngitsorpas-

suarnik suliassaqarlutalu unammilligassarpassuaqartugut. 

Timersortartullu pikkorivissut qaffasissusaanik kivitsinissatsinnut eqqarsaatigineqarsinnaasunik 16-

inik innersuussuteqartoqarsimalluni. 

Maluginiagassat, unammilligassallu pingaanernerit ilaat naatsukullammik oqaatigalugit tassaallutik; 

assartuinermut akit qaffasippallaarujussuarnerat, ukiumut ataasiaannarluni unammersuartoqartanera, 

amerlanerpaartaasalu påskeferiep nalaani taamaallaat unammersuarnernik 

aaqqisuussisoqarsinnaasarnera, minnerunngitsumillu timersortartut pikkorissusaannik qaffassaaniar-

nermi aporfiliisut ilagilluinnaraat tassalu ilinniarnerup nalaani, sulinerulluunniit nalaani feri-

ersinnaatitaannginnerit. 

Tamannarpiarlu pissutigalugu, ukiuni kingulliunerusuni nunanut allanut unammisartuuterpassuatta 

akornanniit naammagittaalliutigineqartartoq imaattoq tusartuartalersimavarput; ”Sulinngiffissara-

luakka atorlugit nunarput sinnerlugu nunanut allani unammersuarnernut peqataajartortaria-

qartarpunga.” Naatsumik oqaatigissagalugu; ”nunanut allanut unammisartuunera aalluttariaqarpara, 

allaat sulinngiffissaraluakka akigalugit. Allaalluunniimmi ilaquttakkaluunniit ferieqatigisinnaan-

ngilakka, feriessakka tamaasa nunanut allanut unammisartuunissannut pilliugitigisarakkit”. 

Tamanna ajorpoq, pitsaasuunngilaq akuerineqarsinnaanngilarlu. Qanoq aamma timersortartuutivut, 

nunanullu allanut unammisartut – maligassiusissaatitagullu taamatut atugassaqartissavagut? Taama-

tut atugassaqartissinnaanngilavut.  

Tamannarpiarlu pillugu, aaqqikkusullugu allannguerusullungalu upernaaq manna tamaat atorsi-

mavara paasiniaallunga misissuillungalu; naalakkersuisunut apeqquteqartarlunga, nunatsinnilu tim-

ersoqatigiiffiit kattuffiat aamma attavigisarsimallugu, una siunertaralugu angorusullugulu; nunanut 

allanut unammisartuutitta, nunanut allanut unammisartuunerminnut atatillugu, piareersarnerminni, 

sungiusaqatigiinnerminni, unammersuarnerminni angalanerminnilu feriessaraluaminnik 

annaasaqartarunnaarnissaat. 

Tassa kisianni soorlu oqartunga; upernaaq tamaat misissuillungalu paasiniaaninni, Elite Sport Green-

landimillu oqaloqateqarninni paasisara tassaavoq; Aap, ilumoorpoq qangaanerusoq 2017-18´-ti-

killugu nunanut allanut unammisartut nammineq akilerlugu, feriessatillugu atorlugit naapeqatigiillu-

gillu sungiusaqatigiittarsimapput, taamaallalli ullut unammiffiit, anganerillu ullut marluk taarsiiffigi-

neqarsinnaallutik, kisianni tassa qujanarluinnaqqissaartumik pissutsit ullumikkut allanngorluinnar-

simapput. Aningaasanut Inatsimmi inatsimmi ukiuni kingullerni aningaasaliissutigisartakkatta qaf-

fanneqarneratigut siunertarput anguniagarpullusooq anguneqarsimalerpoq. Taamaattorli timersort-

artut inatsisitigut aaqqissuussimasatta iluqutigineqarnissaa manna kingullertut amingaataatigilerpar-

put. 

Tassa kisianni misissuininni paasiniaaninnilu paasisara pingaarutilik unaavoq; Nunanut allanut 

unammisartut amerlasoorpassuit suli paasisimanngilaat ullumikkut pissutsit pitsaanerulersimanerat, 

amerlasuullu isumaqarput suli qangatut ingerlatsisoqartoq, tassalu isumaqartut feriessatik atorlugit 

nunanut allanut unammisartuunermik ingerlatsisariaqarlutik. 

Taamatut siunnersuutieqarlunga timersortartut tamaasa ajunnginnerpaamik siunissamilu an-

gusaqarluarnissaannik kissaappakka.  

Qujanaq 

Pisortanut aningaasatigut allaffissornikkullu kingunerisassai: 

Naatsorsuutigaarapaasitsiniaanerup pisortanut aningaasatigut AC-mi fuldmægtigip ukiup affaata 

missaani sulineranik naleqassangatinneqarpoq, tassa 100.000 kr. 

 

Namminersortunut aningaasaatigut allaffissornikkullu kingunerisassai: 

Soqanngilaq.  

Innuttaasunut aningaasatigut allaffissornikkullu kingunerisassai: 

Soqanngilaq.  

 


